
Հայաստանի Հանրապետության պաշտպանության նախարարությանը Հայաստանի Հանրապետության կառավարության 2013 թվականի ապրիլի 18-ի N 441-Ն որոշմամբ հաստատված տեխնիկական բնութագրերի պարամետրերից տարբերվող տեխնիկական բնութագրերով ապրանքատեսակներ ձեռք բերելու թույլտվություն տալու մասին

------------------------------------------------------------------------------------------------------------------

 
Հիմք ընդունելով Հայաստանի Հանրապետության կառավարության 2013 թվականի ապրիլի 18-ի N 441-Ն որոշման 2-րդ կետի 3-րդ ենթակետը` Հայաստանի Հանրապետության կառավարությունը որոշում է. 
1. Թույլատրել Հայաստանի Հանրապետության պաշտպանության նախարարությանը` ձեռք բերել Հայաստանի Հանրապետության կառավարության 2013 թվականի ապրիլի 18-ի N 441-Ն որոշման 1-ին կետով հաստատված տեխնիկական բնութագրերից տարբերվող տեխնիկական բնութագրերով ապրանքատեսակներ` համաձայն հավելվածի:
 

ՀՀ պաշտպանության  նախարար՝    Ս.Օհանյան 

ՀԻՄՆԱՎՈՐՈՒՄ
<<Հայաստանի Հանրապետության կառավարության 2013 թվականի ապրիլի 18-ի N 441-Ն որոշման համաձայն սահմանված տեխնիկական բնութագրերի պարամետրերից տարբերվող տեխնիկական բնութագրերով ապրանքատեսակներ ձեռք բերելու թույլտվություն տալու մասին>> ՀՀ կառավարության որոշման նախագծի ընդունման
Որոշման նախագծի ընդունումը պայմանավորված է այն հանգամանքով, որ ՀՀ կառավարության 2013 թվականի ապրիլի 18-ի N 441-Ն որոշման 2-րդ կետի 3-րդ ենթակետի պահանջների համաձայն` որոշմամբ հաստատված տեխնիկական բնութագրերի պարամետրերից տարբերվող տեխնիկական բնութագրերով ապրանքատեսակների ձեռքբերումն իրականացվում է Հայաստանի Հանրապետության կառավարության թույլտվությամբ: ՀՀ պաշտպանության նախարարության կողմից գնումների օրենսդրության շրջանակներում ձեռք բերվող մի շարք ապրանքատեսակներ ունեն գործող որոշմամբ սահմանված տեխնիկական բնութագրերից տարբերվող տեխնիկական բնութագրեր` հաշվի առնելով գնումների ծավալները, որոշ ապրանքատեսակների մթերման, պահպանման և փաթեթավորման հետ կապված առանձնահատկությունները, ապրանքատեսակների օգտագործման նպատակները և այլն: Որոշման նախագծի ընդունումը հնարավորություն կտա ձեռք բերել ՀՀ պաշտպանության նախարարության գործունեության համապատասխան ոլորտներում օգտագործվող անհրաժեշտ տեխնիկական բնութագրեր ունեցող ապրանքատեսակներ: 
Որոշման նախագիծը հանգամանալի քննարկվել է լիազորված մարմնի` ՀՀ ֆինանսների նախարարության, ՀՀ ֆինանսների նախարարության ենթակա <<Գնագոյացման վերլուծական ինֆորմացիոն կենտրոն>> ՊՈԱԿ-ի և ՀՀ էկոնոմիկայի նախարարության հետ: Աշխատանքի արդյունքում <<Հայաստանի Հանրապետության Սահմանադրությամբ և Հայաստանի Հանրապետության օրենքներով նախատեսված պետական կառավարման մարմինների և պետության հիմնարկների կողմից ձեռք բերվող որոշ ապրանքատեսակների տեխնիկական բնութագրերը հաստատելու մասին>> N 441-Ն որոշման 1-ին կետով հաստատված տեխնիկական բնութագրերից տարբերվող տեխնիկական բնութագրեր ունեցող ապրանքատեսակների ցանկը զգալիորեն նվազել է, հաշվի է առնվել ՀՀ ֆինանսների և ՀՀ էկոնոմիկայի նախարարությունների բոլոր դիտողությունները: 
<<Հայաստանի Հանրապետության Սահմանադրությամբ և Հայաստանի Հանրապետության օրենքներով նախատեսված պետական կառավարման մարմինների և պետության հիմնարկների կողմից ձեռք բերվող որոշ ապրանքատեսակների տեխնիկական բնութագրերը հաստատելու մասին>> N 441-Ն որոշման 1-ին կետով հաստատված տեխնիկական բնութագրերից տարբերվող տեխնիկական բնութագրեր ունեցող ապրանքատեսակներ ձեռք բերելու ժամանակ որպես առավելագույն գին հիմք է հանդիսանալու ՀՀ ֆինանսների նախարարի 2013թ. հուլիսի 13-ի թիվ 573-Ա հրամանի պահանջների համաձայն ՀՀ ֆինանսների նախարարության պաշտոնական կայքում հրապարակվող <<ՀՀ սահմանադրությամբ և ՀՀ օրենքներով նախատեսված պետական կառավարման մարմինների և պետության հիմնարկների կողմից ձեռք բերվող որոշ ապրանքատեսակների առավելագույն գների ցանկը>>:
ՏԵՂԵԿԱՆՔ
<<Հայաստանի Հանրապետության կառավարության 2013 թվականի ապրիլի 18-ի N 441-Ն որոշման համաձայն սահմանված տեխնիկական բնութագրերի պարամետրերից տարբերվող տեխնիկական բնութագրերով ապրանքատեսակներ ձեռք բերելու թույլտվություն տալու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

Որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
ՏԵՂԵԿԱՆՔ
<<Հայաստանի Հանրապետության կառավարության 2013 թվականի ապրիլի 18-ի N 441-Ն որոշման համաձայն սահմանված տեխնիկական բնութագրերի պարամետրերից տարբերվող տեխնիկական բնութագրերով ապրանքատեսակներ ձեռք բերելու թույլտվություն տալու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման նախագծի ընդունումը 2014 թվականի ՀՀ պետական բյուջեում փոփոխություններ կատարելու անհրաժեշտություն չի առաջացնում:

